
ABSTRAKT
Objekt kryesor i këtij punimi është ofrimi i të dhënave të faktuara mbi shkeljet ligjore dhe etike
të mediave digjitale, të bëra me rastin e raportimit për ngjarje specifike që bëjnë pjesë në
kategorinë e lajmeve, të njohur në gjuhën profesionale të gazetarisë me termin ‘Kronikë e Zezë’.
Tema analizon shkrime të veçanta të disa mediave të Kosovës dhe trajton gabimet e bëra prej
tyre gjatë procesit të raportimit. Përveç kësaj, ky punim shtjellon edhe aspektin e dëmtimit të
personalitetit të personave që kanë pësuar, dëmtimin shpirtëror të shkaktuar tek familjarët e
viktimave, si dhe dëmtimin e opinionit publik nga mënyra jo e duhur e raportimit.
Në këtë kontekst, fokusi specifikisht do të jetë tek shkeljet ligjore e etike të bëra gjatë raportimit
mediatik për vetëvrasjen e aktorit Art Kurti dhe për aksidentin me fatalitet të dy pjesëtarëve të
Policisë së Kosovës, si dy ngjarje që brenda një periudhe të shkurtër kohore tronditën opinionin
publik njëra pas tjetrës, por edhe që dhanë material të bollshëm raportimi për mediat, të cilat nuk
i mbuluan mediatikisht si duhet këto raste. Njëkohësisht, do të jepen edhe rekomandime mbi
mënyrat e duhura të raportimit për rastet e tilla, duke u mbështetur në parimin e saktësisë dhe të
verifikimit të informacioneve dhe burimeve, me qëllim të ruajtjes së besimit e imazhit të
mediave tek publiku, si dhe respektimit të parimit bazë për gazetarët, që është informimi i saktë
dhe me kohë i audiencës.
Fjalë kyçe: Kronikë e Zezë, media, etika, raportim, Art Kurti, Policia e Kosovës.

MIRËNJOHJE
Përgjatë gjithë këtij rrugëtimi, e vetme nuk do t’ia dilja kurrë, andaj dua të shpreh një falënderim
të madh për të gjithë njerëzit që në mënyra e kohë të ndryshme më ndihmuan për të arritur deri
këtu. Në radhë të parë dua të shpreh konsideratë për institucionin që më formoi profesionalisht,
UBT-në, si dhe të gjithë profesorët e mi të cilët pazgjidhshmërisht ishin pjesë e këtij procesi.
Do i jem përjetësisht falënderuese njeriut që ndikoi jashtëzakonisht shumë në formimin tim
intelektual e profesional, profesorit tim të ndjerë, Ganimet Klaiqit, i cili përgjatë më shumë se një
viti ishte bashkëpunëtori dhe këshilluesi im më i madh në rrugën për t’u bërë gazetare.
Konsideratë dhe falënderim të madh i shpreh profesorit dhe mentorit tim në këtë punim diplome,
PhD Cand. Safet Zejnullahut, i cili për asnjë moment të vetëm nuk e kurseu veten për të më
ofruar ndihmë e këshilla të vyeshme në secilin hap të realizimit, duke e bërë procesin e shkrimit
të këtij punimi shumë më të lehtë dhe më cilësor.
Familjarët e mi janë çelësi i arritjeve të mia dhe kontribuuesit më të mëdhenj gjatë viteve të
shkollimit, prandaj asnjë fjali nuk është mjaftueshëm me vlerë për të përshkuar falënderimin që
kam ndaj tyre.
U jam përjetësisht mirënjohëse dhe falënderuese secilit prej jush!

1. HYRJE
Krijimi dhe rritja e kredibilitetit tek gazetarët është ndër faktorët kryesorë që ndikon
drejtpërsëdrejti në nivelin e besueshmërisë së audiencës tek një media, e sidomos kjo vjen në
shprehje

kur

raportimi

bëhet

për

mediat

digjitale,

pasi

audienca

nuk

harron.

Në librin e tyre “Groping for Journalism”, gazetarët Ron Smith dhe Eugene Goodwin tregojnë
format se si gabimet “e vogla” e dëmtojnë dhe shkatërrojnë kredibilitetin e gazetarëve. E kjo vjen
në shprehje sidomos në kohën e sotme kur, në fakt, më shumë peshë ka shpejtësia e publikimit të
lajmit, sesa vetë vërtetësia e tij. Gjgjgj fjgjgjgj jggjgjgj gjgjgjgjg gjgjgjg jgjgjggjgjg gjgjg gjgj
Për të vërtetuar këtë, gazetari Smith merr shembullin e skandalit që ndodhi në fillimin e viteve të
’70-ta, “Watergate”, që përfshiu presidentin e atëhershëm të SHBA-ve, Richard Nixon.
Sipas tyre, komoditeti kohor që e kishin gazetarët hulumtues të këtij skandali, Robert Woodward
dhe Carl Bernstein, bënte që ata t’i shkonin me hapa shumë të ngadalshëm shtjellimit të fakteve
të reja, gjithmonë duke i vërtetuar ato së pari.
Ata vlerësojnë se e njëjta nuk do të mund vlente edhe sot, pasi për këtë skandal në të njëjtën kohë
do të raportonin qindra reporterë nga rrjetet, kanalet televizive të lajmeve, shërbimet kabllore dhe
një numër i madh i gazetave. (Ron Smith, Eugene Goodwin, 2003)
Edhe në një shtet të vogël si Kosova, ku interneti është i përhapur në pjesën më të madhe të
territorit, pa ndonjë mëdyshje, shpeshherë jepen dhjetëra versione për të njëjtat ngjarje, duke mos
i verifikuar as burimet dhe as informacionet që dalin prej tyre. Jo pak gabime të këtij lloji kanë
lëshuar mediat elektronike kosovare përgjatë vitit 2018, por ato të cilat kanë bërë shumë bujë
janë lajmet kur është raportuar për rastet e kronikës së zezë, zbardhja e të cilave ka zgjatur me
ditë dhe javë të tëra. Kjo ka shkaktuar që qindra gazetarë të raportojnë me ditë të tëra për të
njëjtën çështje, shpesh duke mos i përputhur të dhënat që merrnin ose edhe duke i ofruar
audiencës më shumë informacione se sa që është dashur, elemente këto që i shtynin ata drejt
shkeljeve flagrante të etikës së raportimit.
Marrë për bazë këto elemente, përmes këtij punimi shkencor, që njëherësh shënon edhe
përmbylljen e studimeve të nivelit bachelor, do të trajtohen dhe sqarohen në përgjithësi lajmet e
kronikës së zezë dhe llojet e rasteve që konsiderohen të tilla, kurse specifikisht, do të trajtohen dy
1

raste të tilla që kanë bërë bujë mediale gjatë vitit 2018 në Kosovë, dhe për të cilat, edhe
përkundër qindra lajmeve që publikoheshin në baza ditore, prapë kishte mungesë të
informacioneve të sakta dhe të verifikuara.

2. SHQYRTIMI I LITERATURËS
2.1 Lajmi dhe ndarja në kategori
Autorë, studiues, shkolla të gazetarisë dhe fjalorë të shumtë, kanë dhënë përkufizime të
ndryshme mbi definimin e lajmit, duke i ruajtur gjithmonë karakteristikat që e shndërrojnë një
ngjarje në lajm.
“Kriteri që reporterët dhe gazetarët profesionistë përdorin për të vendosur çfarë është lajmi,
mund të përmblidhet në tri fjali: Relevanca, Dobia dhe Interesi”. (Missouri Group, 2005:12)
Sipas këtij grupi autorësh, këto kritere vlejnë për çdo gazetar dhe organizatë lajmesh, që i
përdorin të njëjtat në një kontekst specifik, i cili përcaktohet nga publiku. (Missouri Group,
2005)
Sipas Cambridge Dictionary, fjalor online, lajmi përkufizohet si “informacion ose raportim për
ngjarje të fundit”. (shiko https://dictionary.cambridge.org/dictionary/english/news)
Megjithatë, me zhvillimin teknologjik dhe me përhapjen globale të internetit, gazetaria dhe
shpërndarja e informacioneve është bërë shumë më komplekse.
“Tash që teknologjia ka krijuar një organizatë të re ekonomike të gazetarisë, normat e
gazetarisë po shtyhen dhe ridefinohen, madje nganjëherë edhe po braktisen. Ndoshta, disa
sugjerojnë që, definicioni i gazetarisë është shpërthyer nga teknologjia, ashtu që tash gjithçka po
shihet si gazetari”. (Kovach & Rosenstiel, 2007:11)
Shumësia dhe llojllojshmëria e lajmeve ka ndikuar që të bëhet kategorizimi i tyre nëpër rubrika
të ndryshme, në varësi prej interesit publik. ((Bill Kovach, Tom Rosenstiel, 2007)
Nëse vëzhgohen ballinat online të ueb-faqeve të mediave më të ndjekura vendore e
ndërkombëtare, vërehet një kategorizim i ngjashëm i lajmeve nëpër rubrika. Si rrjedhojë, disa
nga rubrikat e lajmeve që gjenden pothuajse në secilën media janë: Politika, Ekonomia, Kronika
e Zezë, Bota, Kultura, Showbizz-i dhe Sporti. (shiko: BBC, Radio Evropa e Lirë, Insajderi)
Për mbulimin e secilës kategori të lajmeve nevojiten gazetarë të specializuar për atë fushë, të
cilët janë në rrjedha të vazhdueshme me zhvillimet e fundit për sektorin të cilin e përcjellin.
Megjithatë, ekzistojnë disa parime dhe rregulla bazë, të cilat vlejnë për secilin gazetar.
3

Sipas grupit të autorëve, “Missouri Group”, “....nëse doni të keni sukses si reporter, duhet të jeni
i përgatitur, vigjilent, këmbëngulës dhe i kujdesshëm. Dhe për çdo sinjalizim, duhet të jeni aty”.
(Missouri Group, 2005: 266)
Çështje rrënjësore etike është përcaktimi i vlerës së një informacioni, duke e shikuar të njëjtin me
syrin kritik të audiencës, sidomos në një kohë kur njerëzit janë të ekspozuar para një numri të
madh informacionesh, të cilat vijnë nga media të ndryshme në të njëjtën kohë.
Një çështje e tillë është konsideruar si problem edhe nga vetë studiuesit e medias dhe nga
njohësit e etikës në gazetari. (Philip Patersson, Lee Wilkins, 2009)

HHHHHHHHHHHJ

jjjjj
“Vlerësimi i kësaj sasie kaq të madhe informacioni është problem jo vetëm për konsumatorët e
medias, por edhe për gazetarët. Detyra e parë është që të vendosim se cili informacion ka vërtetë
peshë publike”. (Petterson & Wilkins, 2009:197)

2.2 Kronika e Zezë
Ushtrimi i funksionit të gazetarit është një përgjegjësi e madhe, por kur raportimi bëhet për
ngjarje që prekin drejtpërsëdrejti jetën e të tjerëve, niveli i përgjegjësisë rritet edhe më tepër. Një
funksion të tillë e bartin gazetarët e të ashtuquajturës ‘Kronikë e Zezë’, rubrikë në të cilën
pasqyrohen situata nga përditshmëria, por edhe ngjarje jo të zakonshme, që kanë pasoja në jetën
e njerëzve.

hhh

Kronika e Zezë është një rubrikë që mbulohet pothuajse nga secila media dhe që në të njëjtën
kohë zgjon interesim të madh tek audienca. Për shkak të ndjeshmërisë së rasteve për të cilat
raportohet në këtë rubrikë, u kushtohet rëndësi e madhe fakteve, rrethanave se si ka ndodhur dhe
se si është zhvilluar ngjarja, si dhe pasojave në jetët e njerëzve që preken nga ngjarje të tilla.
Në Kronikën e Zezë raportohet për ngjarje të shumta, përfshirë: vrasjet, plagosjet, vetëvrasjet,
aksidentet, katastrofat natyrore, sëmundjet, etj.
Në gazetarinë amerikane kjo rubrikë përkufizohet me termin “Black News”, që në gjuhën shqipe
përkthehen si Lajme të Zeza. Megjithatë, koncepti më i përafërt është “Hazard Stories”, që në
shqip do të thotë “Rrëfime të rrezikshme”.
Raportimi për këto ngjarje duhet të bëhet gjithmonë duke u mbështetur në burime njerëzore dhe
në burime të faktuara përmes fotografive e videove.
“Gazetarët janë sytë e publikut në botë, por vetë gazetarët janë rrallë dëshmitarë okularë. Edhe
kur ata janë dëshmitarë okularë, konventa dikton që ata tregojnë historinë kryesisht nëpërmjet
burimeve dhe jo përmes vëzhgimeve të tyre, si një pikë që të gjithë analistët pajtohen është roli i
domosdoshëm i njerëzve si burime për ndërmarrjen e gazetarisë. Gazetarët duhet të jenë
vëzhgues të mprehtë, por ata kanë nevojë për më tepër që të jenë identifikues, përzgjedhës dhe
kultivues të njerëzve si burime”.. (shiko https://www.jstor.org/stable/10.7758/9781610445047)
Nga studiuesit e gazetarisë, Tony Harcup dhe Deirdre O’Neill, këto raportimi për këto ngjarje
përkufizohet si “Bad News”, që në gjuhën shqipe do të thotë Lajme të këqija. Sipas tyre, lajmet e
këqija përkufizohen si “tregime me tone veçanërisht negative, të tilla si konflikti apo tragjedia”.
(shiko https://www.tandfonline.com/doi/full/10.1080/1461670X.2016.1150193)

2.3 Shkeljet etike gjatë raportimit për Kronikën e Zezë
Etika është term që daton me shekuj. Në secilën punë ekziston etika profesionale, e cila ndihmon
në përcaktimin e kufijve të sjelljes, dhe njësoj, edhe në gazetari është bazë për ushtrimin e
profesionit. Termi “Etikë” rrjedh nga gjuha greke, “ethos”, që do të thotë normë morale.
“Etika është shkenca që studion moralin, parimet, normat dhe rregullat e sjelljes së njerëzve në
shoqëri. Etika në filozofi është studimi dhe vlerësimi i sjelljes njerëzore në dritën e parimeve
morale. Parimet morale mund të shikohen si standardi i sjelljes që njerëzit kanë ndërtuar për
veten e tyre ose si lëndë e shtrëngimeve dhe detyrimeve që një shoqëri e caktuar kërkon nga
pjesëtarët e saj. Ajo merret me çështjet se çfarë është e mirë dhe çfarë është e keqe, si mundemi
ne të bëjmë dallimet mes tyre, a është e mira dhe e keqja e njëjtë për të gjithë; si mundemi të
bëjmë vendime të forta që mund të ndihmojnë apo pezmatojnë të tjerët? Emërtimi përdoret edhe
për çdo sistem ose teori të vlerave morale ose parimore”.

hh

(shiko https://www.cna.al/2017/08/11/morali-etika-dhe-ndergjegjacfare-eshte-e-rendesishme-tedini/)
Etika në gazetari nuk dallon shumë nga ajo e profesioneve tjera dhe mosrespektimi i saj mund t’u
kushtojë lehtësisht gazetarëve me karrierë, sepse, para se gjithash, gazetarët duhet të respektojnë
të drejtat e njeriut.

ghghg

“Etika në gazetari bazohet në sjelljen profesionale, moralin dhe të vërtetën. Mosrespektimi i
këtyre parimeve themelore çon në keqpërfaqësim ose anashkalim të anëtarëve të publikut dhe në
disa raste duke rrezikuar jetën e tyre.... Etika e medias nuk kufizohet në botimet tradicionale të
shtypura. Etika në gazetari shtrihet edhe në të gjitha format e mediave të reja, duke përfshirë
mediat sociale, revistat online dhe gazetat, bloget, faqet e internetit të gazetave dhe format e
tjera të mediave digjitale.”. (shiko http://www.journalismdegree.com/ethics/) g
Në Kosovë, mbi bazën e parimeve etike është themeluar edhe Këshilli i Mediave të Shkruara i
Kosovës (KMShK), i cili është organ vetërregullues i mediave në vend. Në kodin etik të këtij
këshilli, ndër tjerash ka të përfshira këto elemente të etikës:

g

- Dispozitat e përgjithshme;
- Raportimi i të vërtetës;
- Nxitja dhe gjuha e urrejtjes;

- E drejta për t'u përgjigjur;
- Personat e akuzuar për vepra penale;
- Mbrojtja e fëmijëve dhe të miturve;
- Korrupsioni dhe mitoja;
- Të drejtat e autorëve;
- Reklamat dhe sponsorimi;
-Udhëzime për gazetarinë online.

hhh

(shiko:http://www.presscouncil-.ks.org/wp-content/uploads/2015/04/Press-Code-forKosovo_alb.pdf)
Edhe përkundër shumë udhëzuesve të tillë të ngjashëm, gazetarët dhe reporterët prapë bëjnë
gabime të shumta gjatë raportimeve të tyre, sidomos kur gjenden edhe nën presionin e kohës, si
një ndër elementet bazë që e bën një gazetar profesional. Gabimet etike vihen në shprehje
sidomos kur raportimi bëhet për lajmet e Kronikës së Zezë, madje disa prej tyre bëhen edhe
qëllimisht, për shkak të tendencës për të “kapur” së sa më shumë lexues, por, në anën tjetër, pa i
menduar edhe pasojat që raportimi i tillë mund të ketë tek të prekurit. Kështu, zbulimi i
identitetit, përfshirja në çështje personale dhe pa ndonjë interes për publikun, publikimi i
fotografive dhe videove të dëmshme për audiencën, raportimi i detajuar për vetëvrasjet, etj., janë
vetëm disa nga gabimet dhe lëshimet etike që bëhen në baza ditore nga gazetarët vendorë, por
edhe ata të huaj. (shiko http://www.doingethicsinmedia.com/wp/bad-ethics-bad-journalism-orboth-poynters-list-of-biggest-news-mistakes-and-gallups-ethics-in-professions-poll-may-or-maynot-be-related/)
2.3.1 Shkeljet etike gjatë raportimit për aktorin Art Kurti dhe dy pjesëtarët e Policisë së
Kosovës
Vetëvrasja e Art Kurtit, më 24 prill dhe aksidenti në të cilët vdiqën dy pjesëtarët e Policisë së
Kosovës, Malsor Dashi dhe Armend Trena, ishin ngjarjet që tronditën opinionin publik gjatë
muajit prill. Menjëherë pas marrjes së informacionit për këto ngjarje, mediat filluan raportimin
intensiv, që zgjati deri në zbardhjen e këtyre rasteve. Megjithatë, ngutja për të qenë të parët, bëri
që gazetarët e shumë mediumeve vendore, sidomos portaleve, t’i harrojnë parimet etike të
profesionit, duke i shfrytëzuar këto ngjarje për fitim të klikimeve.

3. DEKLARIMI I PROBLEMIT
Lajmet e Kronikës së Zezë ngjallin kërshërinë dhe marrin vëmendjen e audiencës në çdo kohë,
kjo për shkak të ndjeshmërisë së rasteve dhe rrethanave në të cilat ndodhin ato. Pikërisht këto
elemente ndikojnë që mediat jo gjithmonë të raportojnë për to në mënyrën më profesionale të
mundshme, shpesh duke i harruar edhe parimet bazë të etikës së raportimit gazetaresk.
Gazetarët e rrisin ose e shuajnë kredibilitetin nga mënyra se si ata raportojnë për ngjarje
diskutabile dhe që lënë shumë hapësirë për mëdyshje e keqinterpretime. Në rastin e raportimit
për Art Kurtin, mediat kanë dalë me konkludime, analiza dhe raportime ende pau dhënë raporti
zyrtar i Policisë së Kosovës, madje është quajtur herë vrasje e vetëvrasje edhe pa dalur në pah
rezultatet e analizave të obduksionit, duke e quajtur këtë ngjarje herë vetëvrasje, e herë vrasje.
Një raportim i ngjashëm është bërë edhe për aksidentin fatal që i mori jetën dy pjesëtarëve të
Policisë së Kosovës, Armend Trena dhe Malësor Dashi. Në vend se të merreshin dhe të
ndihmonin në zbardhjen e këtij rasti, mediat ndikuan që zbulimi i të vërtetës të bëhej edhe më i
vështirë, duke dhënë dhjetëra versione mbi atë se çka të mund të kishte ndodhur me policët dhe
se si ka rrjedhur ngjarja, madje gabimi në raportim ka shkuar deri në atë nivel sa, gjatë periudhës
së kërkimeve për trupat e tyre, media të ndryshme vendore kishin raportuar se ishin gjetur organe
të njërit polic, kur në fakt analizat më vonë treguan se ato ishin vetëm mbetje shtazore. E tërë kjo
shtron një problem serioz në gazetari, atë të mosverifikimit të informacioneve dhe të raportimit
të pabazuar në fakte. Si rrjedhojë, mediat digjitale, veçanërisht portalet kanë shkaktuar konfuzion
tek lexuesit, duke dhënë dhjetëra versione të së vërtetës mbi rastet e përmendura, por mbi të
gjitha, duke shkaktuar dëm të pakompensueshëm në imazhin e viktimave dhe familjarëve të tyre.
Jo vetëm në artikuj, por lëshime të natyrës etike janë bërë edhe përmes fotografive dhe videove.
Imazhe të trupave të viktimave të këtyre dy rasteve, që nuk janë aspak të dëshirueshme a të
pranueshme për t’u parë nga publiku, i janë servuar të njëjtit pa ndonjë paralajmërim për dëmin
që mund të shkaktohej prej tyre.
Ngjarje si këto që e karakterizuan muajin prill të vitit 2018, janë rastet kur portalet tona e
sakrifikuan etikën profesionale për sensacionalizëm dhe saktësinë e informacioneve për shpejtësi
në publikim

4. METODOLOGJIA
4.1 Qëllimi i punimit
Mediat luajnë rol të rëndësishëm për krijimin e një kuptimi më të qartë mbi ngjarjet dhe rrethanat
se si ndodhin e zhvillohen ato.
Ky punim synon të ilustrojë se si dhe përse mediat kanë zgjedhur një formë të tillë të trajtimit të
dy rasteve që janë në qendër të këtij studimi. Përveç kësaj, tregohen edhe pasojat që kanë ardhur
nga një raportim i tillë, si dhe mënyrat se si do të duhej të bëhej i njëjti, me qëllim që të arrihej
efekti i duhur tek audienca.

jjjjjjj

Punimi synon të kontribuojë në gjetjen dhe zgjedhjen e formave adekuate për raportim në raste të
tilla të ndjeshme dhe që zgjojnë interesimin e publikut të gjerë, njëherësh edhe t’i bëjë të
vetëdijshëm gazetarët për rëndësinë e ruajtjes së parimeve etike gazetareske, që çojnë
automatikisht në ruajtjen e integritetit dhe privatësisë së viktimave dhe familjarëve të tyre.
4.2 Përshkrimi i metodave të shfrytëzuara
Për realizimin e këtij punimi diplome do të shfrytëzohen disa metoda shkencore të cilat
ndihmojnë dhe ndikojnë në arritjen e rezultateve objektive dhe të matshme. Më konkretisht,
metodat që do të shfrytëzohen janë:
Analiza e përmbajtjes, përmes të cilës bëhet zbërthimi i kësaj teme në aspektin teorik dhe
analizimi i detajuar i mënyrës së trajtimit të këtyre dy rasteve nga disa prej mediave digjitale të
Kosovës.
Metoda e përshkrimit, falë të cilës mund të bëhet përshkrimi i natyrës së artikujve të shkruar
për rastet e trajtuara nga portale të ndryshme.
Metoda deduktive, përkatësisht parashtrimi i problematikës nga e përgjithshmja tek e veçanta,
do të shfrytëzohet për të parë raportimin për Kronikën e Zezë si tërësi, si dhe dy rastet konkrete
të studimit.
Metoda e krahasimit, përmes të cilës konkretisht do të bëhet krahasimi i artikujve të shkruar për
rastet e njëjta nga media të ndryshme, respektivisht nga portalet të cilat i janë qasur këtyre
çështjeve në forma të ndryshme, edhe përkundër faktit se lajmet kanë pasur bazë të njëjtë të
informacionit. Po ashtu, përmes së njëjtës metodë do të bëhet edhe krahasimi ndërmjet formës së
raportimit që është bërë dhe asaj që është e përcaktuar në bazë të kodeve etike të gazetarisë.

5. PREZANTIMI DHE ANALIZA E REZULTATEVE
5.1 Shkeljet etike në artikujt e mediave digjitale kushtuar Art Kurtit

Vetëvrasja e Art Kurtit është një ngjarje që ka shokuar opinionin publik gjatë muajit prill, kur
edhe filluan spekulimet mbi atë se çka e kishte shtyrë Kurtin drejt këtij vendimi. Më të zëshmet
në këtë drejtim u treguan mediat, veçanërisht portalet, të cilat menjëherë pas dhënies së
informacionit realizuan dhjetëra artikuj, prej tyre edhe spekulativ për ngjarjen.
Në emisionin “Pressing”, të publikuar në kanalin e YouTube-s së televizionit T7 më 24 prill
2018, autori i emisionit, Leonard Kerquki, kishte ftuar në një edicion special dy ish-kolegë
aktorë të Kurtit, Jeton Zogjani dhe Fisnik Ademi dhe neuropsikiatrin Sami Rexhepi, me të cilët
diskutoi mbi të kaluarën, jetën dhe shkaqet që mund ta kishin shtyrë viktimën drejt vetëvrasjes.
Edhe përkundër faktit që këto ishin vetëm supozime të ngritura nga policia dhe se raporti
mjekësor nuk e kishte cilësuar ende si vetëvrasje, në këtë emision u transmetua një kronikë që
kësaj ngjarjeje vetëm se ia kishte dhënë epitetin e vetëvrasjes.
Në një moment gjatë emisionit, aktori Jeton Zogjani merret me motivet që kanë mundur ta
shtyjnë Kurtin drejt këtij vendimi, duke thënë që si shkak ka mundur të ishte gjendja e rënduar
ekonomike dhe masa krahasuese në të cilën ka jetuar, duke aluduar në çështjen që, sipas tij,
shoqëria e Kurtit ka qenë, siç e quan ai, feudale dhe ai është ndjerë i pabarabartë me rrethin me të
cilin është shoqëruar. Në anën tjetër, neuropsikiatri Sami Rexhepi tenton ta neutralizojë temën
duke thënë se varfëria nuk duhet të jetë asnjëherë shkak për të pasur mendime negative që mund
të çojnë deri tek vetëvrasja.
Përveç kësaj, ndonëse Policia e Kosovës e trajton vetëm si dyshim për vetëvrasje dhe analizat e
mjekësisë ligjore nuk kishin dhënë ende rezultate, gjatë emisionit lëshohet një kronikë e cila e
çuan vetëvrasje këtë ngjarje, dhe për më tepër jepen edhe të dhëna të detajuara mbi mënyrën se si
ka ndodhur rasti dhe se si është shkaktuar vdekja. Titulli i kësaj kronike është “Vetëvritet Art
Kurti”, ndërkaq në nëntitull shkruhet “23 vjeçari nga Gjakova besohet se ka bërë vetëvrasje nga
depresioni”. (shiko https://www.youtube.com/watch?v=iY40VH_bxXs)

Figura 1. Detaje të vetëvrasjes në T7
Përveç se mediat e raportuan si vetëvrasje ende pa u vërtetuar si e tillë, disa prej mediave e
konsideruan dhe raportuan se ishte vrasje, madje për to ishte i ditur edhe autori i këtij krimi.
Portali Kumanovapress raportoi se Kurti nuk kishte bërë vetëvrasje dhe se për vdekjen e tij e
kishin shpallur të dyshuar një polic me emrin Artan, gjë që më vonë, nga analizat e mjekësisë
ligjore doli të ishte e pavërtetë. Më vonë u vërteta se Art Kurti kishte bërë vetëvrasje dhe se
shkaqet nuk u mësuan asnjëherë. https://kumanovapress.net/aktori-i-serialit-o-sa-mire-nuk-kabe-vetevrasje-e-vrau-nje-polic-zbulohet-emri-i-tij/)

Figura 2. “Kumanovapress” jep emrin e vrasësit të supozuar të Kurtit

Konkretisht, në raportin e kryeprokurorit për këtë ngjarje thuhet se janë marrë si dëshmitarë
gjashtë persona, por mohon se ndonjëri prej tyre është i dyshuar.
“Prokuroria Themelore e Gjakovës po vazhdon hetimet në rastin e Art Kurtit, ish-këshilltarit për
rini, i Kryetarit të Gjakovës, Ardian Gjini.
Një javë pas, hetuesit kanë intervistuar gjashtë persona, në cilësinë e dëshmitarëve në lidhje me
vrasjen e ish-aktorit të njohur, që sipas dyshimeve të para u cilësua si vetëvrasje.
Intervistimin e këtyre personave e ka konfirmuar për Gazetën Express kryeprokurori i Gjakovës,
Ali Selimaj.
“Deri më tani nga ana e hetuesve janë intervistuar gjashtë persona si dëshmitar për rastin e Art
Kurtit. Asnjëri prej tyre për momentin nuk është i dyshuar. Por ne vetëm i kemi dëgjuar
deklaratat e tyre rreth çështjes së Artit. Ne jemi duke i vazhduar hetimet”, tha ai të mërkurën
pasdite.”, thuhej në raportin zyrtar të kryeprokurorit, të cilin e kishte publikuar Gazeta Express.
(shiko https://www.gazetaexpress.com/lajme/prokuroria-interviston-gjashte-persona-per-rastin-eart-kurtit-531640/)
Portali Albapress kishte shkuar më tej, duke e përfshirë në këtë rast edhe një vajzë. Në momentin
që klikohet përbrenda linkut, shihet që portali në fjalë e ka shfrytëzuar këtë ngjarje vetëm për të
marrë klikime, gjë e cila shfaqet haptazi edhe në titull dhe brendësi të artikullit, duke
paralajmëruar se brenda tekstit ekziston një video që i tregon fajtorët e vërtetë, por që në fakt një
video e tillë nuk ekziston dhe për më tepër nuk ekziston asnjë informacion. Në titull proklamohet
se Art Kurti u vra, teksa lë të nënkuptohet që portali në fjalë ka zbuluar edhe motivet që e shtynë
drejt këtij akti, por që një gjë e tillë nuk është zbuluar e thënë asnjëherë nga asnjë organ
përgjegjës institucional. (shiko https://albapress.net/zbulohet-pse-u-vra-art-kurti-nga-polici-ishtearsyeja-kjo-vajze-video/)

Figura 3. Raportimi i “Albapress” për vrasjen e supozuar të Kurtit
Ndërkohë që mediat raportonin pareshtur mbi atë se çfarë mund të kishte ndodhur, gazetari i
Insajderit, Vullnet Krasniqi, shkruan një opinion kushtuar Kurtit, të cilin e titulloi “Art Kurti ose
vetëvrasja e katërfishtë dhe arti i kapitullimit të një shoqërie”. Në të ai kritikon sistemin shtetëror
të Kosovës, udhëheqësit, që e bënë të pamundur jetesën, të ushtruarit e profesionit, braktisjen dhe
mospërkrahjen nga shoqëria, si dhe kapitullimin e shoqërisë kosovare, që sipas Krasniqit, po u
shtynë të rinjtë si Kurti drejt vetëvrasjes. Ai vë në pah mangësitë e aparatit shtetëror për të
lehtësuar jetën e të rinjve kosovarë, të cilët shpeshherë, sipas tij, janë pa zgjidhje e shpresë për
jetë.
Në këtë artikull ai shpreh indinjatë edhe ndaj vetë kolegëve të ish-aktorit, të cilët thotë se e
braktisën në momentet kur ai kishte më së shumti nevojë për përkrahje dhe se janë po të njëjtit që
tash e gjykojnë për vendimin që ka marrë, sado i gabuar dhe i pavend të jetë. (shiko
http://www.insajderi.com/vetevrasja-e-katerfishte-dhe-arti-i-kapitullimit-te-nje-shoqerie/)

Figura 4. Opinioni për vetëvrasjen e Kurtit tek “Insajderi”
13

Përgjatë dy ditëve, sa edhe mori kohë zbardhja e këtij rasti, mediat kanë shkaktuar mëdyshje tek
audienca, duke i pyetur të njëjtit se a ishte ky rast vrasje apo vetëvrasje, sikurse që është shkruar
edhe në një artikull tek portali Periskopi, siç ngjan me titullin e artikullit “Vrasje apo vetëvrasje?
Policia flet për dyshimet e para për vdekjen e Art Kurtit”.
Art Kurti, i cili së fundi ishte edhe këshilltar në kabinetin e kryetarit të Komunës së Gjakovës,
dyshohet se u vetëvra.
“Policia e Kosovës ka konfirmuar se po heton rrethanat për vetëvrasje, në rastin e aktorit nga
Gjakova, i cili u gjet i vdekur me një plumb në kokë në një veturë në fshatin Goden, në periferi të
qytetit.
“Dyshimet e para çojnë për vetëvrasje. Në veturë është gjetur vetëm një armë dhe viktima ka
pasur një fishek të shkrepur në kokë”, ka thënë komandanti i Policisë në Gjakovë.
“Sot rreth orës 7 e 50 të mëngjesit, Policia e Kosovës ka marrë një informatë për një trup të
pajetë në fshatin Goden. Patrullat tona menjëherë kanë shkuar në vendin e ngjarjes dhe bashkë
me ekipin mjekësor kanë konfirmuar vdekjen. Bëhet fjalë për një person të moshës rreth 30
vjeçare dhe pranë tij është gjetur edhe një revole, që çon te një akt vetëvrasje, por hetimet janë
fazën fillestare. Trupi i pajetë është marr nga mjekësia ligjore dhe është dërguar për
obduksion”, tha Kristë Gjoka.”, ishte shkruar në artikull.
Pra, edhe në këtë rast, lexuesit patjetër duhet të klikojnë dhe duhet të lexojnë tërë lajmin, vetëm
për ta kuptuar nëse bëhej fjalë ose jo për vetëvrasje. (shiko https://periskopi.com/vrasje-apovetevrasje-policia-flet-per-dyshimet-e-pare-per-vdekjen-e-art-kurtit/)
5.1.2 Mundësia e shndërrimit të Art Kurtit në një “Verter kosovar”
“Efekti i Verterit” është i njohur si mënyrë sjelljeje ose mënyrë vetëvrasjeje dhe daton qysh nga
viti 1774, kur Gëte publikoi rrëfimin për djaloshin Verter dhe që pati për pasojë një numër të
madh vetëvrasjesh të së njëjtës mënyrë me personazhin. Konkretisht, menjëherë pas publikimit,
40 njerëz të rinj i morën vetes jetën në mënyrë të përafërt me djaloshin Verter. Njëjtë ndodhi
edhe me “Ana Kareninën”, pastaj në Nju-Jork, pas publikimit të librit “Final Exit” të Derek

Hamprit, por edhe në Francë pas publikimit të “Udhëzuesit për vetëvrasje”. Disa prej këtyre
publikimeve u tërhoqën nga shitja, por efekti i tyre nuk u ndalua dot.
Në mëngjesin e 7 gushtit 1962 bota u zgjua në një situatë tronditëse. Atë natë trupi i aktores së
famshme, Marilyn Monroe, ishte gjetur i vdekur në banjën e saj. Mediat shpejt konfirmuan se
ishte vetëvrasje. Në muajt që pasuan 303 të rinj morën jetën. Efekti Verter edhe njëherë goditi
faqet e para të lajmeve.
Në vitet e '90-ta, shumë vite pas këtij rasti të famshëm, shoqëria amerikane përjetoi diçka të
ngjashme përsëri me vdekjen e Kurt Cobain. Çdo herë që media raportoi vetëvrasjen e një
karakteri

të

famshëm,

një

epidemi

e

vetëvrasjeve

e

tronditi

vendin.

vendin.

(shiko https://exploringyourmind.com/werther-effect-suicide-can-contagious/)
Art Kurti, para se të punonte si zyrtar komunal në Komunën e Gjakovës, ai kishte luajtur në
serialin vendor, “O sa mirë”, një seri shumë e ndjekur në trojet shqipfolëse. Si një personazh i
njohur televiziv për opinionin publik, vetëvrasja e Art Kurtit ka mundur të shndërrohet në një
“Verter kosovar”, duke qenë së mediat i kanë kushtuar vëmendje të madhe mediale dhe kanë
raportuar për ditë të tëra mbi këtë ngjarje. Pas prillit kur edhe ndodhi kjo ngjarje, është shtuar
numri i vetëvrasjeve, gjë që vërtetohet nga raporti i Policisë së Kosovës.
Sipas statistikave të Policisë së Kosovës, vetëm për tre muajt e parë të vitit 2018 janë shënuar
katër vetëvrasje , teksa kjo shifër ka shënuar rritje në muajt që kanë pasuar. Këto të dhëna janë
dhënë nga policia me rastin e raportimit për vetëvrasjen e dy të miturave, të cilat ishin shoqe
klase dhe që kryen vetëvrasje brenda dy javësh, në të njëjtën mënyrë. (shiko
http://zeri.info/kronika/201508/hetohen-shkaqet-e-vetevrasjeve-te-dy-te-miturave-ne-prizren/).
Sipas sociologëve dhe psikologëve, ndër shkaktarët kryesorë që po i shtynë kosovarët drejt këtij
akti janë kushtet socio-ekonomike, depresioni dhe pasojat nga lufta e fundit. (shiko
http://rtv21.tv/alarmante-pse-po-rritet-numri-i-vetevrasjeve/)

5.2 Gabimet e portaleve gjatë raportimit për vdekjen e pjesëtarëve të Policisë së Kosovës

Në mbrëmjen e datës 28 prill 2018, konkretisht rreth orës 21:00, ndodhi në aksident i rëndë që u
mori jetën dy pjesëtarëve të Policisë së Kosovës, Armend Trena dhe Malësor Dashi, të cilët
bashkë me veturën me të cilën po udhëtonin ranë në lumin Lepenc. Ky është raportimi i parë që
mediat vendore e bënë për të njoftuar opinionin e gjerë mbi këtë fatkeqësi, raportimi për të cilën
zgjati dy javë, deri në gjetjen e trupit të policit të dytë që rezultonte i zhdukur, Armend Trena.
“Një aksident i rëndë ka ndodhur në Magjistralen Kaçanik-Hani i Elezit. Një veturë e policisë
me dy pjesëtar ka rënë në lumin Ibër-Lepenc (Vërejtje: Fjala është për lumin Lepenc, jo për
emërtimin e përdorur në tekst). Të gjitha njësitë relevante janë në vendin e ngjarjes dhe po
bëjnë përpjekje për të gjetur dy pjesëtarët e policisë.
“Një veturë e policisë me dy pjesëtar ka rënë në lumin Ibër- Lepenc. Jemi duke i kërkuar trupat e
tyre. Nuk dihet ende asgjë. Të gjitha njësitë përkatëse kanë dalë në vendin e ngjarjes dhe po
kontrollojnë dy anët e brigjeve të lumit. Nuk dihen shkaqet, por vetura ka thyer barrierat e urës
duke rënë poshtë” ka thënë zëdhënësi i Policisë për rajonin e Ferizajt, Agim Gashi.”, thuhet në
njoftimin e parë të policisë për këtë rast. (shiko http://www.magazina.al/vetura-e-policise-bie-nelumin-lepenc-zhduken-dy-police-foto/)
Dy javë ishin mjaftueshëm që të vërehej niveli i raportimit të portaleve tona për këtë ngjarje të
rëndë, për të cilën interesimi i opinionit publik ishte jashtëzakonisht i lartë.
Në vend që të ndihmonin në zbardhjen e këtij rasti që mobilizoi një numër të madh qytetarësh,
mediat shpeshherë ndikuan që audienca të dezinformohej dhe keqinformohej me lajme të
paverifikuara dhe të pabazuara në fakte e burime.
Mediat raportuan për informacionet më të rëndësishme, e deri tek ato që në asnjë formë nuk do të
duhej të plasoheshin për publikim, por megjithatë portalet i publikuan përsëri vetëm me qëllim të
arritjes së sensacionalitetit dhe të kapjes së audiencës përmes titujve e informacioneve
interesante, edhe pse ato të dhëna nuk ishin të verifikuara e të sakta.
Një ditë pas këtij aksidenti, Gazeta Express jep të dhëna shtesë mbi këtë ngjarje, duke dhënë
informacione jo shumë relevante dhe mbi të gjitha të dhimbshme, sikurse ajo që kishte të bënte

me nivelin e thellësisë në të cilën kishin rënë policët. Kjo tregon se artikulli “Kaq është thellësia
se prej nga kanë rënë policët në Lepenc”, më shumë është bërë për përfitim të klikimeve, sesa
për informim të masës. (shiko https://www.gazetaexpress.com/lajme/kaq-eshte-thellesia-prejnga-kane-rene-policet-ne-lepen-530295/)

Figura 5. Gazeta Express tregon thellësinë ku kanë rënë policët
Dëshira për të qenë të parët në raportim, bëri që mediat të harrojnë se qëllim parësor i tyre është
informimi dhe për pasojë shpesh dhanë edhe informacione të rënda, të cilat më vonë dolën të
mos jenë të vërteta. Kështu, gjatë kërkimeve që po bëheshin për gjetjen e trupit të Armend
Trenës, nëpër media filloi të qarkullonte informacioni se ishin gjetur mbetje të trupit të tij,
informacion ky që shumë shpejt u shpërnda nëpër të gjitha mediat. Një gjë e tillë mbeti e
pavërtetuar dhe e pademantuar për disa orë edhe nga njësitet policore në vendin e ngjarjes deri në
momentin kur dolën analizat e obduksionit. Të njëjtat vërtetuan që nuk bëhej fjalë për mbetje të
trupit të viktimës, por ato ishin vetëm mbetje shtazore. Menjëherë pas marrjes së këtij
informacioni, portalet ndryshuan dhe larguan shkrimet e mëparshme, duke e zëvendësuar me
informacionin që doli nga raporti policor.
“Policia e Kosovës, ka mohuar lajmin se është gjetur trupi tjetër i policit, Armend Trena.
Zëdhënësi i Policisë së Kosovës për rajonin e Ferizajt, Agim Gashi, ka thënë për mediat vendore
se janë duke kërkuar, por sot, nuk kanë gjetur asnjë trup, përcjell albinfo.ch. Sot më herët është
raportuar në disa medie për gjetjen e trupit të Armend Trenës. Në ndërkohë sot në fshatin
Stagovë të Kaçanikut i është dhënë lamtumira e fundit policit Malsor Dashi, trupi i të cilit u gjet
dje në lumin Lepenc pas katër ditësh kërkime. Policët Malësor Dashi dhe Armend Trena u
zhdukën pas aksidentit të së shtunës mbrëma në rrugën Kaçanik-Hani i Elezit.”, thuhet në

deklaratën zyrtare të Policisë së Kosovës që u shpërnda në portale, pas qarkullimit të
informacionit për gjetjen e trupit të dytë. (shiko http://www.albinfo.ch/policia-mohon-se-eshtegjetur-trupi-i-policit-tjeter/)

Figura 6. Policia mohon gjetjen e trupit të Armend Trenës
Mediat nuk i kursyen familjarët e viktimave as në momentet më të vështira, ato të varrosjes së
familjarëve të tyre. Portali BotaSot jep tërë ceremoninë e varrimit të policit Armend Trena
përmes fotografive, me ç’rast shkelin privatësinë personale duke publikuar fotografi të
familjarëve në gjendje të rënduar. Për më tepër, për këtë portal është me rëndësi të theksohet
edhe që familja e të ndjerit është mërzitur dhe që ata kishin marrë pjesë në varrimin e familjarit
të tyre, gjë që është më se e pritshme dhe normale që të ndodhte.

G

“Pjesëtari i Policisë së Kosovës, Armend Trena trupi i të cilit u gjend dje, u varros sot në
fshatin Begracë të Kaçanikut. Armend Trena dhe Malsor Dashi u aksidentuan mbrëmjen e 28
prillit në rrugën Kaçanik- Han i Elezit, ku me pas ranë në lumin Lepenc. Më shumë se një javë
kërkime, rezultuan me gjetjen e trupave të tyre në Lepenc. Vdekja e tij ka prekur të gjithë,
sidomos familjarët, për më shumë shikoni fotot e tyre teksa ia japin lamtumirën e fundit
Armendit.
Në ceremoninë e varrimit të djalit të tyre, të pranishëm ishin edhe prindërit e policit Armend
Trena,

të

cilët

shihen

të

mërzitur”,

thuhet

në

artikullin

e

Bota

Sot.

(shiko

http://www.botasot.info/aktuale-lajme/885731/e-dhimbshme-prinderit-e-policit-armend-trenaduke-ia-dhene-lamtumiren-e-fundit-djalit-te-tyre/)

Figura 7. Botapress jep fotografi personale nga ceremonia e varrimit
Më etik në raportim gjatë varrimit nuk u tregua as portali Blic, i cili jep fotografi të babait të
policit Armend Trena, në një gjendje të rënduar emocionale pas humbjes së të birit, duke mos e
respektuar privatësinë as në momente të tilla.

Gg

“Vdekja e tij ka prekur të gjithë, sidomos familjarët, për më shumë shikoni fotot e tyre teksa ia
japin lamtumirën e fundit Armendit. Në ceremoninë e varrimit të djalit të tyre, të pranishëm ishin
edhe prindërit e policit Armend Trena, të cilët shihen të mërzitur.”, shkruhet në artikullin e këtij
portali.

(shiko

https://gazetablic.com/e-dhimbshme-momenti-kur-babai-policit-armend-trena-

shperthen-lot-ne-ceremonine-e-lamtumires/)

Figura 8. Gazeta Blic shpalos pamje të rënduara të familjarëve gjatë varrimit

Po të njëjtën vëmendje mediale e mori edhe polici, trupi i pajetë i të cilit u gjet i pari, Malësor
Dashi, për të cilin dhanë detaje të rënda mbi lëndimet që kishte pësuar gjatë këtij aksidenti që i
mori jetën atij dhe kolegut të tij. Kështu, portali OraInfo jep informacione të detajuara, të
dhimbshme dhe të panevojshme mbi lëndimet trupore që kishte pësuar polici Dashi.

Nën titullin sensacional, “Polici Malësor Dashi ishte i lënduar në këtë pjesë të trupit”, ky portal
mundohet të fitojë audiencë dhe klikime, duke shpërfaqur detaje të dhimbshme për t’u parë.
“Kufoma në pjesën qafë e poshtë nuk është e dëmtuar, përjashtuar në kokën. Ka pasur lëndime
në kokë.... I pyetur se pse ishte i zhveshur trupi i pa jetë i policit, Jashari ka thënë se kjo mund të
ketë ndodhur shkaku i rrjedhës së lumit.”, shkruhet në artikullin e portalit. (shiko
http://orainfo.net/polici-malosr-dashi-ishte-i-demtuar-ne-kete-pjese-te-trupit/)

Figura 9. OraInfo raporton për lëndimet trupore të Malësor Dashit
Në çdo ngjarje të tillë, përpos viktimave, në qendër të vëmendjes mediale janë edhe familjarët e
viktimave, të cilët edhe në këtë rast u shfrytëzuan nga mediumet për të kërkuar klikime. Përmes
një titulli sensacional, “E dashura e policit Malësor Dashit ka një lutje për të gjithë, ja çfarë
kërkon”, portali NewBorn e shfrytëzon këtë situatë kur e fejuara e policit të ndjerë kërkon
ndihmë nga qytetarët për të gjetur të fejuarin e saj, për të bërë një shkrim që tërheq vëmendjen e
publikut.
“-APEL- Ftojmë të gjithë Vullnetardashësit nga gjitha trojet shqiptare që nesër ora 9:00 në
mëngjes t’ju dalim në ndihmë për kërkimin e dy policëve pas aksidentit tani më të zhdukur që sa
më shpejtë t’ju dërgohen familjarëve. Me Rrespekt Familja Dashi & Trena”, ishte lutja që u
shfrytëzua nga portali në fjalë për të kapur audienca më të gjera dhe për të fituar klikime. (shiko
http://gazetanewborn.co/e-dashura-e-policit-malesor-dashit-ka-nje-lutje-per-te-gjithe-ja-cfarekerkon/)

Figura 10. Lutja për ndihmë e familjares shndërrohet në titull sensacional

5.3 Gjetjet dhe rezultatet e nxjerra nga analizimi i raportimit për rastet e trajtuara

Pas shtjellimit dhe analizimit të literaturës, si dhe pas trajtimit të artikujve për këto dy raste,
gjetjet dhe rezultatet e këtij punimi janë:
Rasti Art Kurti:
-

Me organizimin e debatit menjëherë pas ngjarjes, debati i organizuar në T7 ka shkelur
kodin etik të raportimit, pasi ende pa u deklaruar si vetëvrasje, ata e raportojnë dhe
trajtojnë si të tillë.

-

Në emisionin që ka qarkulluar nëpër shumicën e portaleve vendore, janë ftuar për të folur
njerëz jokompetentë (kolegë aktorë) për të trajtuar shkaqet që e kanë shtyrë Kurtin drejt
një vendimi të tillë, në përjashtim neuropsikiatrit.

-

Mediat shkelin njërin ndër parimet bazë të gazetarisë, verifikimin e informacioneve, në
momentin kur raportojnë se ngjarja e Art Kurtit ishte vrasje.

-

Vërtetësia, saktësia dhe integriteti personal i njerëzve është dëmtuar rëndë me rastin e
qarkullimit të informacionit se është një polic është vrasësi dhe arsyeja që e ka shtyrë të
njëjtin drejt kryerjes së aktit të vrasjes ishte një vajzë.

-

Mediat kanë raportuar shumë dhe i kanë kushtuar vëmendje më shumë se që është dashur
një akti vetëvrasjeje.

-

Marrë për bazë periudhën kohore, pas vetëvrasjes së Art Kurtit janë shpeshtuar rastet e
vetëvrasjeve në Kosovë.

Rasti i pjesëtarëve të Policisë së Kosovës:
-

Mediat kanë thyer privatësinë e viktimës Malësor Dashi kur kanë dhënë detaje mbi të
gjitha lëndimet që kishte pësuar trupi i tij.

-

Mediat e shfrytëzojnë dhimbjen dhe deklaratat e familjeve të dy viktimave për të marrë
më shumë klikime, duke shkelur privatësinë dhe integritetin e viktimave dhe të
familjarëve të tyre.

-

Portalet shkelin rëndë etikën me rastin e raportimit se ishte gjetur trupi i Armend Trenës,
kur në fakt ajo se çka ishte gjetur ishin mbetje shtazore.

6. KONKLUZIONE DHE REKOMANDIME
Mediat luajnë rol shumë të rëndësishëm në informimin dhe vetëdijesimin e opinionit publik mbi
ngjarjet e fundit që e karakterizojnë vendin dhe botën. Ato tashmë janë pjesë e pashkëputur e
përditshmërisë sonë, sidomos me zhvillimet e fundit teknologjike, të cilat e kanë bërë shumë më
të lehtë qasjen e palimituar në informacione dhe lajme. Megjithatë, i njëjti komoditet që e ka
ofruar përparimi teknologjik po u shërben edhe mediave për t’i përmbushur agjendat dhe synimet
e tyre për përfitim të audiencave më të gjera dhe klikimeve. E tërë kjo ka bërë që mediat,
përfshirë edhe këto vendore, të luftojnë për pozitën e medias më të lexuar e klikuar, çfarë ka bërë
që t’i harrojnë edhe parimet etike të profesionit, në ndjekje të shpejtësisë dhe sensacionalitetit.
Kronika e Zezë është një ndër rubrikat më të lexuara dhe më interesante, për shkak që në të
raportohet për ngjarje e raste që ndikojnë direkt në jetën e secilit qytetar, sidomos në aspektin
emocional e social, andaj edhe dy rastet në fjalë kanë prekur opinionin publik dhe kanë ngjallur
vëmendje të jashtëzakonshme.
Në raste të tilla, mediat duhet të kenë kujdes të shtuar sepse edhe përkundër faktit që personat
tashmë janë të vdekur, prapë kanë integritet personal dhe imazhi i tyre mund të dëmtohet dhe
mbi të gjitha, kanë familje të cilat mund të preken e lëndohen nga pamjet që mund të shohin e
artikujt që mund të lexojnë. është dëmtim shpirtëror për secilën familje të viktimave që të shohin
detaje se si ka përfunduar jeta e familjarëve të tyre apo se çfarë lëndimesh trupore kanë pësuar.
Njëherësh, detaje të tilla janë të panevojshme dhe të rënda edhe për audiencën, të cilët janë të
interesuar për rastin.
Sikurse që është tipike për raste të tilla, fokusi i mediave digjitale ishte tek viktimat, për të cilat
nuk u ndalua raportimi deri në momentet e zbardhjes së tyre, ndonëse as sot nuk janë zbuluar të
gjitha detajet mbi rrjedhën e këtyre ngjarjeve. Megjithatë, raportimi nuk ishte gjithmonë në
nivelin e duhur, kështu duke u dëmtuar reputacioni që e kanë pasur viktimat, sikurse në rastin e
aktorit Art Kurti, dhe njëkohësisht duke i kushtuar më shumë rëndësi sesa që është dashur një
akti të tillë, pa menduar në audiencën që do të mund të ndikohej negativisht prej tij. Përshkrimi i
detajuar i aktit të vetëvrasjes mund të ndikojë në bindjen e personave që janë në prag të marrjes
së një vendimi të tillë.

Praktikë e gabuar e përdorur nga mediat është shfrytëzimi i dhimbjes dhe vuajtjeve shpirtërore të
viktimave për të arritur më shumë audienca, duke e prekur anën emocionale të tyre, por që
normalisht video e fotografi të tilla që qarkulluan, nuk përkojnë me etikën profesionale të
gazetarisë, pasi që përbëjnë shkelje flagrante të privatësisë. Mund të mbulohet mediatikisht
ceremonia e varrimit të viktimave që kanë pësuar, por jo edhe të shfrytëzohet gjendja e rënduar
emocionale e njerëzve të afërt me viktimat, për të prekur audiencën e gjerë dhe për t’i bërë ata të
klikojnë në lajm.

Jjjj

Mediat nuk e kanë obligim që t’i nisin edicionet e lajmeve me lajmin se dikush i dha fund jetës
së tij, apo ta nxjerrim në ballinë të gazetës pamjen e të vetëvrarit. Shembuj të shumtë kanë
treguar se media, duke i dhënë publicitet vetëvrasjeve, kanë nxitur njerëz të tjerë ta ndërmarrin
këtë hap fatal kundër jetës së tyre.
Media, shpesh, e ka trajtuar vetëvrasjen si zgjidhje të problemeve personale të dikujt. Indirekt, u
ka dhënë mësim atyre që kanë të tilla probleme. Ua ka treguar zgjidhjen. Si? Mjafton që në një
lajm për vetëvrasje të bëjmë publike motivet që e kanë shtyrë viktimën të vetëvritet. Motive të
tilla do të kenë plot njerëz të tjerë. Por, a mbetet gjë i mangët lajmi ynë nëse nuk i përmendim
motivet. Sigurisht që jo. Le të themi që “motivet që e shtynë viktimë drejt vetëvrasjes janë të
panjohura”. Askush në këtë rast nuk do të na quajë gazetarë të dobët, ose nuk do të na akuzojë se
nuk kemi hulumtuar mjaft.
Vetëvrasja është një çështje e shëndetit publik. Mediat dhe mbulimi online i vetëvrasjes duhet të
informohen duke përdorur praktikat më të mira. Disa vdekje vetëvrasëse mund të jenë të
lajmeve. Megjithatë, mënyra se si media mbulon vetëvrasjen mund të ndikojë negativisht në
sjelljen duke kontribuar në ngjitjen, ose pozitivisht duke inkurajuar kërkimin e ndihmës. (shiko
http://www.editorscode.org.uk/downloads/codebook/codebook-clause-5.pdf)

dhe

(shiko

http://reportingonsuicide.org/)
Pikërisht ofrimi i ndihmës, ofrimi i materialeve këshilluese dhe promovimi i psikologëve për
njerëzit që kanë nevojë, janë hapat që duhet të ndërmerren nga mediat kosovare, sidomos në
periudhat kur vërehet se numri i vetëvrasjeve shënon rritje. Në vend se të raportohet mbi shkaqet
dhe mënyrat se si njerëzit kanë kryer vetëvrasje, duhet të raportohet për mënyrat se si mund të
tejkalohen situatat depresive dhe problemet e ndryshme që e rëndojnë shëndetin mendor të
njerëzve.

